


 КАТИХИСИС, ТО ЕСТ НАУКА СТАРОДАВНАЯ  ХРИСТИАНЬСКАЯ ОТ СВЕТОГО ПИС(Ь)МА, ДЛЯ ПРОСТЫХ ЛЮДЕЙ ЯЗЫКА РУСКОГО, ВЪ ПЫТАНИАХ И ОТКАЗЕХ СЪБРАНА 



От перъваго светого апостола Петра посланиа зачало1 602: «Готови присно къ ответу всякому, въпрошающему вы, слово о вашем уповании съ кротостию и страхом, совесть имяще благу» (1 Пят. 3. 15) и прочая.



 КЪ ВСЕМ БЛАГОВЕРНЫМ ХРИСТИАНОМ ЯЗЫКА РУСКОГО   ПРЕДЪСЛОВИЕ ВЪ КАТИХИСИЮ 



Катихисис слово ест греческого языка, сказует же ся на словенскую речь Оглашение, или гласом учение. Ведомо бо маеть быти, ижь апостол и и их ученици, не тако скоро и не так латве от еллин или от жидов к вере Христовой приступующим, тайнами святыми служили. И окрестил убо Петр и иншии апостоли на день Съшествия Святого Духа от людей израилевых три тисечи, але умилившиихся сердцем и любезно приемших Слово3; окрестил Филипп, иже от седми диакон царицы Муринъское каженика или скопца, але аже из Муринъское земли въ Еросолим поклонитися приехавъшаго, а наболей через анъгела показаного, от себе научоного, и еще веру о Христе, ижь Сын Божий ест, исповедавъшаго4. Окрестил Петр еще Корънилиа, але оного, которого молитвы и милостины възыдоша перед Богом. Оного, о котором глас Божий въ видении по трикрать рече, яже Бог очистил ест, ты не скверъни. Оного, на которого Дух Святый видимым образом еще научающу Петру напал5. Окрестил апостол Сила5 сторожа темъничъного въ филипъпусех, але ажь перъвеи къ апостолом каючися поведел: «Господне, что ми подобаеть творити, да спасуся?» Але аже перъвеи Павел и Сила глаголаста ему слово Господне, еще аже перъвеи понялI их въ дом свой и омыл их раны7. Инъшие таковые места опущаю. Досыт бо явъно, ижь апостоли никого от поган и от жидов не крестили, аже перъвеи оного научили и въ вере искусили. Потом пак и труднейшее искушение было настало на хотящих креститися. Находим бо въ посланиах учительских и въ некоторих правилех, ижь котории ся крестити хотели, перъвеи через немалый час повинъни били опричь въ церъкви стояти, на колена припадати, чтение Еванъгелское услышавъши, а наболей, коли уже мелася вечера Господня8 зачинати, вън из церъкви выходити9, певъный час поститися, и на каждой недели въ четверг верю10 пред епископом или пред презвитером исповедати. А докул таковые речи кто выполънил, крещон не был, але такового звано оглашеным, а по-гречески катикуменос. Науку пак их таковую — Оглашением, по-гречески — Катихисис. Был то обычай вельми потребный и пожиточъный, бо затым многые и въ познание Бога и его правды  приходили, и въ святом житью росли и укреплялися. Къ тому учители мусели своего уряду быти пилъными. Лечь диавол не допустил сему обычаю долъго межи христианъми стояти. Спящим бо человеком, по слову Евангел(ь)скому, прииде и въсеал плевелы11. Се ест, коли ся ленили учити людей, научил их диавол, абы верили, иж без науки, без веры, без исповеданиа можеть человек спасен быти, тольки бы  водою въ детинъстве окрещен был12, а пришедши къ розуму, только бы въ певъные дни мяса не ел13, милостину, хотяжь от злого набытя, давал, святым ся молил14 и таковые речи по обычаю заховал. А наостаток на тое ся спущали, естли кто мел, што бы попом по души дал, абы тело на по(свя)щеной земли положили, проводили, поминали третины, деветины, полсорочины, сорочины, полъгодины и годины и инъшие таковые вымыслы чинили. Для того именья, села, места отписовали, монастыри и будованые церъкви надавали, або знову будовали, колоколы, потирионы15, дыскосы16, ризы17, иконы или балъваны18 куповали, надеваючися для таковых справ спасениа, ц(а)р(с)твиа Божиего и живота вечного. Все тое, мовлю, затым въ Церъков Х(ристо)ву вошло, ижь он святый обычай, которого ся перъвая Церъков по повелению Х(ристо)ву деръжала, допустили диаволу вывести, а шкодливы он плевел въсеати. Х(ристо)с бо рече: «Шедше и научите вся языкы крестяще их» (Мц. 28. 19)19. Тип пак не только не научають, але и сами мало правъды знають, и оным, котории бы учити хотели, забраняють не иначе, но яко пред тым законъники жидовъские, о нихъже Г(оспо)дь рече: «Горе вам, законъником, яко взясте ключь разумению: сами не внидосте и въходящиим възбранисте» (Лк. П. 52. Зач. 62). Не надобе о том много писати, вси бо ведаем, яковых теперь учителей маем. Ведаеть вес свет, яко на свои степени20 въступають. Не тайно теже, яко на них стоять и справуются. Лепъшей плакати, нежели их норовы выписовати. Оно певная речь, ижь напрасно их поправлениа в науце или въ житии ждати. Лучшей, абы каждый, кто не хочеть згинути, иншого собе лекарства за часу искаал, а таковым пастыром покой дал. Тако бо повелеваеть Г(оспод)ь: где къ апостолом, се есть всем учителем, рече: «Вы есте соль земли. Аще же соль обуяеть, чим осолится? Ни в что же будеть к тому, точию да иссыпана будеть вон и попираема человекы» (Мц. 5.13. Зач. 10). Солью називаеть всех учителей: яко бо соль заховуеть, што ею поселится, абы не провоняло, тако и учитель наказанием, поучением и напоминаеньем заховуеть людей от духовное гнили, але если того не чинить, повелеваеть Г(оспо)дь вон его выкинути и потоптати, яко соль, естли бы одурела, або силу свою утратила. Чого жь для не послушни есмо того повелениа Самого Сына Божиего? Заисте бы не потреба сего слова мало важити. Повинни бы есмо и на оное слово паметати: «Аще слепец слепца водить, оба въ яму въпадетася» (Мц. 15.14. Зач. 61).  Слышиш  ли,  възлюбленый  мой  брате, ижь тя Сам Г(оспо)дь остерегаеть, абы есь въ яму не упал? Упадеть всяк, кто ся слепому водити допущаеть. Чого жь для от таковых слепцов не бежим? Чому ся им водити допущаем? Смилуйся уже каждый над собою Бога для. Въстани от сна, уже пора обачитися. Досить есмо вже спали, коли есмо за справою сих слепцов ни Бога знали, ни о                                                                                                                                                                                                    спасении своем, на чим лежить, ведали. Нехай то был час гнева Божиего за грехы предков наших, который ся за преданна, або лепей за сны и стареческие басни взявши, слово Божие были опустили. Мусило тако быти, бо святии апостоли о том прорекли и написали. Наболей Павел, сосуд изъбран Х(ристо)в21, тако к солуняном пишеть: «Послеть, — рече, — Бог деание льсти веровати въ лжу, да суд приимут вси не веровашии истинне, но благоволиша неправду» (2 Фее. 2.1—12. Зач. 275). Розъсмотри, молю ти ся, боголюбче, ест ли ся сия речь с(вя)того апостола, мовлю, вышъших часов не збыла? Апостол зде(сь) пишеть, яко Бог мел послати деание льсти. Сиа лесть чиа быти мела, хиба оного, который еще в рай родителей наших прельстил. А как же тогды прельстил, тол(ь)ко ижь Евву от Божиего слова отвел. Иншим обычаем ему прельстити нельза. Докуле бо человек держится слова Божиа, дотуле заблудити не можеть, поневажь свечу, которою собе светить, маеть. По оному слову: «Светилник ногам моим — закон Твой и свет стезям моим»22. Але естли тую свечу потераеть, мусить кождый заблукатися и, яко слепец, дорогы рукою щупати, яко и апостол поведаеть23. Про то пророк рече: «Аще не был Г(оспод)ь Саваоф оставил нам семени, яко Содом убо были быхом»24. Семенем слово Божие называеть. Тым ти обычаем диавол прельщаеть. Ведаеть бо, ижь скоро люди отступять слова Божиего, уже все, што он схочеть, учинять. Для того и сих часов на тое был привел, ижь слова Божиего учители не казали25. Зачим всякие злы речи въ Церкви силу взяли. Лечь ныне Бог милостивый, ужалившыся насII, открил нам грешным слово Свое правдивое и что день значней откриваеть, учителей ачьколвек зредка веръных посылаеть. Про то годится и нам всем мети ся къ тому самым, абы есмо тое неизъреченъное ласки вдячни были. Слово Божие обема, яко мовять, руками приняли, держали, по нему жили и иных къ нему приводили. А ижь «жатва многа, делатель мало» (Мц. 9.37. Зач. 34), того для аз недостоин, от святыя Церкви служителей наменший, сию книжку от божественъных писаний събрах и написах, абы вси слова Божия и истинны разумениа жаждущий мели, чого бы ся и сами учили, и деток своих научали. Знаю тое, ижь бы потреба сю науку достаточней выписати, але тако и час, и приумение наше знесло.

А ве(д) же напотом, естли будеть Божиа воля, может ся ширей у другое управити. Наболей четвертая часть, се ест о святом крещении и о вечери Сына Божиего, помыслити можем опричную книжку выпустити. Ласка Г(оспо)да нашего И(су)са Х(рист)а съ всими верными, аминь.

Писан у Клецку под леты въплощениа Г(оспо)да и Спаса и Б(о)га нашого И(су)са Х(рист)а 1562, июниа 10 дня.





Каментарыі

1. Зачала — назва раздзелаў, на якія падзелены Евангелле і Апостал для чытання ў час богаслужэння. Кожнае з зачалаў змяшчае завершаны аповед пэўнай                                                               новазапаветнай падзеі. Такіх зачалаў ці раздзелаў у Евангеллях: ад Мацвея — 116, ад Марка — 71, ад Лукі — 114, ад Іаана — 67; у Апостале (Дзеях і Пасланнях) — 335. Гадавы богласлужбовы цыкл уключае ў сябе прачытанне ўсіх зачалаў. Акрамя таго, для некаторых свят пакладзены, апрача звычайных дзённых, асобыя зачалы, якія адпавядаюць прыгаданым Царквой падзеям. Замест традыцыйнай адсылкі да пэўнай главы Пісання аўтары прадмовы ўказваюць менавіта нумар зачала.

2. Зачала 60 у праваслаўнай традыцыі змяшчае тэкст   1 Пят. 3.10—22,

3. Дзеі 2.37—41. У маргіналіі адзначана 5—6 зачалы Дзей.

4. Дзеі 8.26  40. Зач. 20.

5. Дзеі 10.1  33. Зач. 24  26.

6. Тут, верагодней за ўсё, пропуск у наборы, бо па зместу адпаведнага месца Дзей павінна быць: «окрестили апостолы Павел и Сила сторожа темъничъного...»

7. Гл.: Дзеі 16.16  40. Зач. 38.

8. Маецца на ўвазе еўхарыстычная ахвяра, што адбываецца ў час літургіі.

9. Тыя, хто рыхтаваўся да хрышчэння, так званыя абвешчаныя, не мелі права прысутнічаць на той частцы богаслужэння, якая называецца «літургія верных», таму пасля праскамідыі і літургіі абвешчаных яны павінны былі пакінуць царкву.

10. Гаворка ідзе пра Сімвал веры.

11. Мц. 13. 24  26. Зач. 52.

12. Вядома, што пратэстанты, да якіх належаць аўтары прадмовы, адмаўлялі дзейснасць хрышчэння немаўлят і лічылі больш карысным хрышчэнне ў сталым узросце.

13. Пратэстанцкае вучэнне адмаўляе пасты, якія існуюць (хоць і істотна ад  розніваюцца) у каталіцкай і праваслаўнай цэрквах.

14. Пратэстанты адмаўляюць таксама дабрадатную дапамогу святых і выступаюць супраць выяў святых у храмах.

15. Маецца на ўвазе пацір — грэчаская назва келіха, з якога праваслаўныя ў час еўхарыстыі прычашчаюцца целам і крывёй Хрыстовымі адпаведна прыкладу самога Хрыста ў час Тайнай Вячэры з апосталамі.

16. Дыскас — з грэч.: сподак, талерка — невялікі свяшчэнны сподак з выявай на ім дзіцяці Хрыста і словамі па акружнасці: «Се Агнец Божий вземляй грехи мира». На яго ў час літургіі кладуцца св. Агнец і часткі з іншых просфір, вынятыя ў гонар Богамаці, прарокаў, апосталаў і ўсіх святых, а таксама на ўспамін жывых і памерлых. У розныя моманты літургіі дыскас сімвалізуе то яслі, у якія быў пакладзены нованароджаны Хрыстос, то труну, у якой было пахавана цела Збаўцы.

17. Тут маюцца на ўвазе зробленыя з розных, часам каштоўных металаў аздобленыя пакрыцці на найбольш ушанаваныя абразы, калі бачнымі з жывапіснай выявы застаюцца толькі лік святога і яго рукі.

18. Маюцца на ўвазе скульптурныя выявы Хрыста, Багародзіцы і святых.

19. Зач. 113. У маргіналіі ўказана 116 (pqi), але такога зачала ў Евангеллі ад Мацвея няма.

20. Маюцца на ўвазе духоўныя саны і свяціцельскія пасады.

21. Дзеі 9.15.

22. Пар.: Пс. 118. 105.

23. Гл.: 2 Пят. 1.19. Зач. 65.

24. Маецца на ўвазе прарок Ісайя 1.9, але ў яго гаворка ідзе не пра семя а пра «нейкі астатак».

25. Гаворка, верагодна, ідзе пра заняпад «жывога» прапаведніцтва ў цэрквах.

І. прыняў

ІІ. злітаваўся над намі




